
Byenvini nan lekò entèmedyè Harns 
Marsh, yon lekòl espesyalize pou atizay 
ak edikasyon. Objektif nou se pou 
prepare chak elèv pou siksè lè nou ofri yo 
yon kalite edikasyon anrichisan nan yon 
anviwònman ki san danje epi ki byen jere. 

Harns Marsh se yon lekòl entèmedyè 
eksepsyonèl. Vizyon nou se “ pou nou 
vin lekòl entèmedyè klas mondyal. “ 
Misyon nou se “chak elèv, chak jou, jwenn 
konesans.”  Elèv nou yo ap aprann lang 
ak aksyon k ap ede yo nan travay ak nan 
lavi yo.

Nou kwè tout timoun yo bezwen inik ak 
divès bezwen edikatif epi yo aprann pi 
byen nan yon anviwònman edikasyonèl ki 
estriktire pou satisfè bezwen sa yo. Tout 
pwofesè yo itilize estanda leta Florid yo 
kòm yon gid pou leson yo. Objektif la se 
pou tout elèv yo rive jwenn metriz nan 
estanda sa yo. Pwofesè yo itilize estrateji 
pedagojik pou satisfè bezwen elèv 
endividyèl yo epi ankouraje angajman 
aktif. nou kwè elèv ki angaje yo se elèv k 
ap aprann. 

Nou gade pou pi devan pou travay 
avèk ou ak pitit ou a, epi nou envite ou 
vin yon volontè lekòl la! Nou apresye 
patisipasyon w paske yon patenarya solid 
ak fanmi yo ap lakòz yon gwo eksperyans 
edikasyonèl pou pitit ou a.

A R T I Z A Y
Elèv yo eksplore atizay toupatou nan 
lemonn atravè aktivite ki baze sou pwojè. 
Yo konpare divès kalite repons kiltirèl nan 
atizay, yo vin gen respè pou pèspektiv 
divès ak eritaj rich yo pataje nan kilti ki soti 
toupatou nan lemonn. Yo gen opòtinite pou 
kreye travay ki genyen de dimansyon, ki 
ka gen ladan l desen, penti, enprimri, ak / 
oswa kolaj.

D A N S
Elèv ki konsantre yo nan dans pral konplete 
yon kou etid nan balè, lirik, djaz, swing, 
ak lòt estil yo rekonèt nan dans. Pwogram 
nan mete yon gwo aksan sou bon kalite 
atistik, etidye eleman dans, aplikasyon 
ak devlopman nan ladrès dans, vokabilè, 
koregrafi ak apresyasyon elèv la genyen 
pou dans kòm yon fòm atizay.

Ò K È S
Òkès la bay bon lavi pou elèv la, kèlkeswa 
kote l soti. Pandan yap aprann teknik 
fondamantal pou enstriman ak kòd, elèv 
yo amelyore motivasyon pwòp tèt yo, 
kooperasyon ak kapasite lidèchip. 

T E Y A T
Yo prezante elèv yo ak fondamantal sou 
teyat epi ede yo konsantre nan imajinasyon, 
mime, vwa, mouvman, ak jwe aktè. Yo 
aprann pratike ekri pou teyat tou ak 
eksplore divès kalite wòl ak fonksyon teyat. 
Kòm yo devlope ladrès dramatik yo, elèv 
yo tou aprann aspè teknik nan teyat ki gen 
ladan ll imyè, son, kostim, dekò, makiyaj, ak 
jesyon sènt.

K L A V Y E
Elèv ki pat gen eksperyans anvan yo 
devlope teknik fondamantal pyano, aprann 
li mizik, aplike teyori mizik debaz, epi 
eksplore wòl klavye mizik nan istwa ak kilti.

K O R A L
Koral fèt pou ede elèv yo eksplore talan 
vokal yo, pandan y ap aprann epi pèfòme 
diferan estil vokal. Manm koral yo devlope 
disiplin, pèseverans ak lidèchip pandan y 
ap aprann kijan pou chante nan inison ak 
amoni kòm yon gwoup. Elèv yo pèfòme 
nan de gwo konsè chak ane, epi yo gen 
opòtinite pou fè lòt pèfòmans pandan tout 
ane a.

B A N N
Bann entwodui elèv yo nan plezi ki genyen 
lè yo aprann yo jwe yon enstriman mizik. 
Elèv yo aprann sou diferan fanmi enstriman 
mizik epi chwazi youn pou yo aprann jwe. 
Yo aprann fondamantal nan notasyon 
mizik, ki jan yo jwe enstriman yo, epi yo 
aprann travay ansanm kòm yon ekip. Nan 
gwoup mizikal ki jwe konsè, elèv ki te fini 
ak yon lane nan bann kontinye etid yo, yo 
vin pi konpetan nan jwe enstriman mizik 
yo epi yo aprann mizik ki pi difisil yo. Elèv 
ki nan bann yo pèfòme nan de gwo konsè 
chak ane, anplis de lòt sòti edikatif yo fè 
pou yo al jwe lòt kote.

YON CHEMEN CAMBRIDGE
Yon chemen Cambridge ofri elèv yo yon 

pakèt domèn nan yon kourikoulòm avanse. 
Elèv yo gen chans pou jwenn konesans 

ak ladrès yo bezwen pou reyisi nan lekòl, 
inivèsite ak pi lwen.


